REPUBLIKA E SHQIPERISE
GJYKATA E LARTE
KOLEGJI PENAL

Nr. 61006-00758-2020 i Regj. Themeltar

Nr. 00-2020-486 i Vendimit

VENDIM

NE EMER TE REPUBLIKES

Kolegji Penal i Gjykatés sé Larté i pérbéré nga gjyqtarét:

Ilir PANDA Kryesues
Sokol SADUSHI  Anétar
Ervin PUPE Anétar

Sot né daté 24.12.2020 mori né shqyrtim né dhomé késhillimi, ¢céshtjen penale qé i pérket:

KERKUES:

KUNDER:

OBJEKTI:

Prokuroria e Posagme kundér Korrupsionit dhe Krimit té Organizuar
Tirané.

1. Nejton Bali

2. Skénder Demiraj
3. Klaudjo Zhilla

4. Arben Cara

5. Mimoza Margjeka.

Caktim mase sigurimi personal ndaj shtetasit Nejton Bali t& masés sé
sigurimit “arrest n€ burg”, t€ parashikuar nga neni 238 i Kodit té
Procedurés Penale, si i dyshuar pér kryerjen e veprés penale
“Korrupsioni aktiv 1 gjyqtarit, prokurorit dhe i funksionaréve té tjeré
té drejtésisé€” kryer né bashképunim, parashikuar nga neni 319 ¢ 25 1
Kodit Penal.

Caktim mase sigurimi personal ndaj shtetasit Skénder Demiraj té
masés s€ sigurimit “arrest n€ shtépi”, t€ parashikuar nga neni 237 i
Kodit té Procedurés Penale, si i dyshuar pér kryerjen e veprés penale
“Korrupsioni aktiv i gjyqtarit, prokurorit dhe i funksionaréve té tjeré
té drejtésisé” kryer né bashképunim, parashikuar nga neni 319 e 25 i
Kodit Penal.

Caktim mase sigurimi personal ndaj shtetasit Klaudjo Zhilla té
masés s€ sigurimit “arrest né burg”, t€ parashikuar nga neni 238 i
Kodit té Procedurés Penale, si i dyshuar pér kryerjen e veprés penale
“Korrupsioni aktiv i gjyqtarit, prokurorit dhe i funksionaréve té tjeré

té drejtésisé€” kryer né€ bashképunim, parashikuar nga neni 319 ¢ 25 1
Kodit Penal.

Caktim mase sigurimi personal ndaj shtetasit Arben Cara té masés sé
sigurimit “arrest né burg”, t€ parashikuar nga neni 238 i Kodit té
Procedurés Penale, si i dyshuar pér Kkryerjen e veprés penale
“Korrupsioni pasiv i gjyqtarit, prokurorit dhe i funksionaréve té
tjeré t& drejtésis€” kryer né bashképunim, parashikuar nga neni 319/¢
e 25 i Kodit Penal.

Caktim mase sigurimi personal ndaj shtetases Mimoza Margjeka té
masés s€ sigurimit “arrest n€ shtépi”, t€ parashikuar nga neni 237 i
Kodit té Procedurés Penale, si i dyshuar pér kryerjen e veprés penale
“Korrupsioni pasiv i gjyqtarit, prokurorit dhe i funksionaréve té tjeré
té drejtésis€” kryer né bashképunim, parashikuar nga neni 319/¢ e 25
i Kodit Penal.

Verifikimi i nevojave té sigurimit té té arrestuarit.

BAZA LIGJORE: Nenet 228, 229, 230, 232, 237, 238, 244, 248/1, 258 dhe 259 té
Kodit té Procedurés Penale.

KOLEGJI PENAL | GJYKATES SE LARTE

Pasi dégjoi relatimin e gjyqtarit Ilir Panda dhe shqyrtoi ¢éshtjen né térési,

VEREN:
I. Rrethanat e ¢éshtjes

1. Prokuroria e Posagme Kundér Korrupsionit dhe Krimit t€ Organizuar, ka regjistruar né
daté 09/07/2020, procedimin penal me nr. 186 t€ vitit 2020 pér veprén penale “Ushtrimi 1 ndikimit
té paligjshém ndaj personave qé ushtrojné funksione publike” t€ parashikuar nga neni 245/1 1
Kodit Penal. Ky procedim éshté regjistruar mbi informacionet e policisé gjyqgésore, pérfituar nga
hetimi i njé ¢céshtjeje, pér njé rast té mundshém korrupsioni né organet e drejtésisé, konkretisht né
Gjykatén e Apelit Korgé. Mbi informacionin policor, Prokuroria e Posagme filloi hetimin dhe né
funksion té tij u autorizuan pérgjimet e bisedave té telefonave celularé né pérdorim té té dyshuarve
si dhe vézhgimet e l8vizjes sé tyre.

Né datén 03.08.2020, Prokuroria e Posagme Kundér Korrupsionit dhe Krimit té Organizuar ka
shénuar né regjistrin e njoftimit té€ veprave penale emrat e té hetuarve Nejton Bali, Klaudjo Zhilla
dhe Skénder Demiraj pér kryerje né bashképunim t€ veprés penale té€ “Korrupsioni aktiv i
gjyqtarit, prokurorit dhe 1 funksionaréve t€ tjeré té drejtésis€” kryer né bashképunim, parashikuar
nga neni 319 e 25 i Kodit Penal, ndérsa shtetasit Arben Cara dhe Mimoza Margjeka pér kryerjen
né€ bashképunim té veprés penale “Korrupsioni pasiv i gjyqtarit, prokurorit dhe i1 funksionaréve té
tjeré t€ drejtésis€” kryer n€ bashképunim, parashikuar nga neni 319/¢ e 25 i Kodit Penal.

Prokuroria prané Gjykatés sé Rrethit Gjygésor Pogradec, ka regjistruar procedimin penal né
ngarkim té shtetasve Orion Bali banues né Farké, Tirané dhe Adi Mullalli fshatin Zémblak, Maliq,
si té dyshuar pér veprén penale t& "Ndihmés pér kalim té paligjshém te kufijve" parashikuar nga
neni 298/3 1 Kodit Penal, gjaté hetimeve té té cilit, né datén 04/07/2020 ka arrestuar dhe té
dyshuarit shtetasit Orion Bali dhe Adi Mullalli, pér té cilét mbi kérkesén e Prokurorisé prané saj,



Gjykata e Rrethit Gjygésor Pogradec, me vendimin nr. 115, daté 07/07/2020, ka caktuar masén e
sigurimit "arrest ne burg" ndaj tyre.
| hetuari Orion Bali né seancén gjygésore té vleftésimit té arrestimit né flagrancé dhe caktimit
masés sé sigurimit, ka pasur si mbrojtés té zgjedhur, avokatin Skénder Demiraj, anétar i Dhomés
Sé Avokatisé Tirané.
Shtetasi Skénder Demiraj, mbrojtés i té hetuarit Bali, i ka siguruar familjarét, konkretisht véllain e
té hetuarit, shtetasit Nejton Bali mundésiné e ndérhyrjes tek funksionaré té sistemit té drejtésise,
gjyqtaré, né Gjykatén e Apelit Korgé me géllim té zbutjes sé masés sé sigurimit ndaj shtetasit Orion
Bali, por kundrejt njé shpérblimi monetar pér gjyqtarét, né shumén prej 6 000 (gjashté mijé) euro.
Shtetasi Nejton Bali pasi ka siguruar shumén monetare té kérkuar, ja ka dhéné ato shtetasit Skénder
Demiraj. Ky i fundit, nga ana tjetér ka vendosur komunikime me disa shtetas ngaqyteti i Korcés
dhe nga shtetasi Klaudjo Zhilla i éshté siguruar mundésia e ndérhyrjes tek gjyqtarét Olsi Xhavella
dhe Mimoza Margjeka Pér shkak té njohjeve personale gé kishte me shtetasin Olsi Xhavella dhe
me bashkéshortin e gjygtares Mimoza Margjeka, shtetasin Arben Cara.
Shtetasi Klaudjo Zhilla ka vijuar pérmbushjen e premtimit te tij, duke komunikuar dhe takuar veté
shtetasin Arben Cara dhe mé pas duke ndérmjetésuar dhe mundésuar takimin e tij me shtetasin
Skénder Demiraj. Shtetasi Skénder Demiraj i ka dhéné shtetasit Arben Cara shumén prej 6 000n
(gjashté mijé) eurosh me géllim zbutjen e masés se Sigurimit té "arrestit né burg" ndaj shtetasit
Orion Bali, periudhé pas sé cilés ka vijuar takimet me shtetasin Klaudjo Zhilla, Arben Cara dhe
gjygtaren Mimoza Margjeka.

Shtetasi Nejton Bali, véllai i Orionit, pas komunikimeve me mbrojtésin, avokatin Skénder
Demiraj, ka njoftuar duke siguruar, té¢ émén se shuma monetare u éshté dhené gjyqtaréve dhe
masa e sigurimit ndaj Orionit do té ndryshohej nga "arrest né burg" né "garanci pasurore™ premtim
gé éshté béré real me vendimin nr. 110, daté 29/07/2020, té Gjykatés sé Apelit Korgé.

2. Gjykata e Posacme e Shkallés sé Paré pér Korrupsionin dhe Krimin e Organizuar, me
vendimin nr. 92, daté 05.09.2020, ka vendosur:

Pranimin e kérkesés sé Prokurorisé sé Posagme Kundér Korrupsionit dhe Krimit té Organizuar.
Caktimin ndaj personit nén hetim Nejton Bali, i dyshuar pér kryerjen e veprés penale té
"Korrupsioni aktiv i gjyqtarit, prokurorit dhe i funksionaréve t€ tjeré t& drejtésis€” kryer né
bashképunim, té parashikuar nga neni 319 e 25 i Kodit Penal, t¢ masés se sigurimit: “arrest né
burg”, parashikuar nga neni 238 i Kodit té Procedurés Penale.

Caktimin ndaj personit nén hetim Skénder Demiraj, i dyshuar pér kryerjen e veprés penale té
"Korrupsioni aktiv i gjyqgtarit, prokurorit dhe i funksionaréve té tjeré té drejtésis€” kryer né
bashképunim, t€ parashikuar nga neni 319 e 25 i Kodit Penal, t€ masés se sigurimit: “arrest né
shtépi”, parashikuar nga neni 237 i Kodit té Procedurés Penale, me té cilin urdhéron té hetuarin
Skénder Demiraj té mos largohet nga banesa e tij si dhe té mos komunikojé me persona té tjeré me
pérjashtim té atyre gé bashkéjetojné me té.

Caktimin ndaj personit nén hetim Klaudjo Zhilla, i dyshuar pér kryerjen e veprés penale té
"Korrupsioni aktiv i gjyqgtarit, prokurorit dhe i funksionaréve t€ tjeré té€ drejtésis€” kryer né
bashképunim, t€ parashikuar nga neni 319 e 25 i Kodit Penal, t€ masés se sigurimit: “arrest né
burg", parashikuar nga neni 238 i Kodit té Procedurés Penale.

Caktimin ndaj personit nén hetim Arben Cara, i dyshuar pér Kkryerjen e veprés penale té
"Korrupsioni pasiv i gjyqtarit, prokurorit dhe i funksionaréve té tjeré té€ drejtésis€” kryer né
bashképunim, té parashikuar nga neni 319/¢ e 25 1 Kodit Penal, t€ masés se sigurimit: “arrest né
burg", parashikuar nga neni 238 i Kodit té Procedurés Penale.

Caktimin ndaj personit nén hetim Mimoza Margjeka, e dyshuar pér kryerjen e veprés penale té
"Korrupsioni pasiv i gjyqtarit, prokurorit dhe i funksionaréve té tjeré té€ drejtésis€” kryer né

bashképunim, té parashikuar nga neni 319/¢ e 25 i Kodit Penal, té€ masés se sigurimit: “arrest né
shtépi”, parashikuar nga neni 237 i Kodit té Procedurés Penale, me té cilin urdhéron té hetuarin
Skénder Demiraj t&€ mos largohet nga banesa e tij si dhe t& mos komunikojé me persona té tjeré me
pérjashtim té atyre gé bashkéjetojné me té.

Urdhérohet Prokuroria e Posagme Kundér Korrupsionit dhe Krimit te Organizuar dhe Policia
Gjygésore prané saj si dhe Policia Gjygésore Prané Drejtorisé Vendore pérkatése pér ekzekutimin
e kétij vendimi dhe kontrollimin e zbatimit té urdhrave dhéné té hetuarve nga kjo gjykaté.

Kundér kétij vendimi lejohet e drejta e ankimit Brenda afatit ligjor ne Gjykatén e Posagcme te
Apelit pér Korrupsionin dhe Krimin e Organizuar.

Gjykata e Posagme e Shkallés sé Paré pér Korrupsionin dhe Krimin e Organizuar né arsyetimin e
saj ndér té tjera ka shpjeguar:

Mbi kéto té dhéna té pérftuara nga provat e shqyrtuara né Kkété kérkesé e konkretisht:
procesverbalet e transkriptimit té bisedave telefonike té pérgjuara lejuar dhe vleftésuar nga kjo
Gjykaté si gjykata e hetimit paraprak dhe procesverbalet e vézhgimit té fshehté té autorizuar nga
prokurorja, té datave 09/07/2020, 10/07/2020, 21/07/2020, 22/07/2020, 23/07/2020, 24/07/2020,
28/07/2020, 29/07/2020, akteve té marra nga Drejtoria e Pérgjithshme e Burgjeve, gé lidhen me
masén e sigurimit ndaj té hetuarit Orion Bali dhe disponimet e vendimeve mé té cilat éshté cénuar
liria e tij, ku pérfshihet dhe dispozitivi i vendimit nr. 110, daté 29/07/2020 t& Gjykatés sé Apelit
Korcé mé té cilin éshté zévendésuar masa e sigurimit ndaj tij nga "arrest néburg”, né "garanci
pasurore™ si dhe akteve té tjera gé konfirmojné té dhénat identifikuese té autoréve dhe rrethana té
ngjarjes, kjo gjykaté konkludon se ka dyshime té arsyeshme té bazuar né prova se té hetuarit
Nejton Bali, Skénder Demiraj dhe Klaudjo Zhilla kané kryer me veprime aktive, né bashképunim
mes tyre veprén penale té€ “Korrupsionit aktiv té gjyqtarit, prokurorit dhe funksionaréve té tjeré té
drejtésis€”, parashikuar nga nenet 319 ¢ 25 t€ Kodit Penal duke i ofruar njé shumé monetare si
pérfitim té parregullt gjygtares Mimoza Margjeka né kémbim té zbutjes sé masés sé sigurimit ndaj
té hetuarit Orion Bali.

Kjo e fundit e komanduar nga Keéshilli i Larté Gjygésor me detyrén e gjyqtares sé Gjykatés sé
Apelit Korcé né bashképunim me bashkéshortin e saj, shtetasin Arben Cara ka pranuar njé shumé
monetare té marré si pérfitim té padrejté kundrejt marrjes gjaté detyrés sé saj té gjyqtares té
vendimit pér zbutjen e masés sé sigurimit ndaj te hetuarit nga Prokuroria e Rrethit Gjygésor
Pogradec shtetasit Orion Bali.

3. Gjykata e Posacme e Shkallés sé Paré pér Korrupsionin dhe Krimin e Organizuar, me
vendimin nr. 94, daté 05.09.2020, “Mbi marrjen né€ pyetje dhe verifikimin e nevojave t€ sigurimit
té té arrestuarve” ka vendosur:

Vazhdimin e zbatimit t€ masés sé sigurimit “arrest né burg’caktuar ndaj té hetuarve Nejton Bali,
Klaudjo Zhilla dhe Arben Cara dhe “arrest n€ shtépi”’caktuar ndaj t€ hetuarve Skénder Demiri dhe
Mimoza Margjeka, me vendimin nr. 92 daté 05.09.2020 té gjykatés sé Posagme té Shkallés sé Paré
pér Korrupsionin dhe Krimin e Organizuar.

Kjo gjykaté né lidhje me vijimin e zbatimit t& masave té sigurimit té caktuar me vendimin me
nr.92 daté 05.09.2020 né arsyetimin e saj ndér té tjera ka shpjeguar:

Nga té dhénat e akteve dhe provave té shqyrtuara si procesverbaleve té transkriptimit té bisedave
telefonike té pérgjuara, lévizjeve té té hetuarve dokumentuar né vézhgim policor dhe akteve
shkresore, kjo gjykaté né mbéshtetje t& nenit 228/1 té Kodit té Procedurés Penale vleréson se
vazhdojné té mbeten té njéjtat dyshime té arsyeshme té bazuara né prova se té hetuarit Nejton Bali,
Klaudjo Zhilla dhe Skénder Demiraj né bashképunim mes tyre té kené kryer veprén penale té
"Korrupsionit aktiv té gjyqtarit, prokurorit dhe té funksionaréve té tjeré té drejtésisé”, parashikuar

nga nenet 319 e 25 té Kodit Penal, ndérsa shtetasit Arben Cara dhe Mimoza Margieka, kjo e fundit
né funksionin e gjyqtares né bashképunim mes tyre kané kryer veprén penale "Korrupsioni pasiv i
gjyqtarit, prokurorit dhe i funksionaréve té tjeré té drejtésisé” té parashikuar nga nenet 319/¢ e 25 i
Kodit Penal, vepra penale pér té cilat jané nén hetim nga Prokuroria e Posagme Kundér
Korrupsionit dhe Krimit té Organizuar.

Kjo gjykaté né mungesé té rrethanave objektive gé i vleréson ta pandryshuara edhe pas kalimit té
afatit 3-ditor, parashikuar nga neni 248 i Kodit té procedurés penale dhe marrjes né pyetje té veté té
arrestuarve, vleréson se nuk ka vend pér té ndryshuar vendimmarrjen nr. 92 daté 05/09/2020 té
késaj Gjykate (si gjyqtare e hetimeve paraprake).

Deklarimet e dhéna gjaté marrjes né pyetje, sipas parashikimit té nenit 248/1 té Kodit té procedurés
penale té té hetuarve Skénder Demiraj dhe Arben Cara kjo gjykaté i gjen né kundérshtim me provat
e mbledhura gjaté hetimit, sipas té cilave takimi mes tyre me ndérmjetésiné e té hetuarit Klaudjo
Zhillés nuk ka gené rastésor.

Té dhénat e pérftuara nga biseda e pérgjuar e datés 28/07/2020, ora 19:21 i japin informacioni
késaj gjykate se i hetuari Demiraj ishte ne pritje té telefonatés se Klaudjos (Klodi) pér té takuar té
hetuarin Arben Cara dhe ka ndenjur né shogériné e tij dhe té Klodit né Restorantin "Te Eleni", qé
ndodhet né bodrum té Hotel “Pazarit” deri n€ orén 21.11. K&té fakt ja konfirmon té hetuarit Nejton
edhe Skénderi né komunikimin telefonik mes tyre, até mbrémje té datés 28.07.2020 ora 20.10 ky i
fundit i thoté se “u shképut dy min”.

Té dhénat e pérftuara nga pérgjimet telefonike, vlerésuar té lidhura me vézhgimet policore né
terren dyshuarve i konfirmojné késaj gjykate se tre té hetuarit Zhilla, Demiri dhe Cara jané takuar
pérséri né datén 29/07/2020 né orén 10:36 dhe kané géndruar n€ Restorantin “Te Eleni” deri né
orén 11:00. Po nga té dhénat e vézhgimeve né terren té lévizjes sé té dyshuarve kjo gjykaté pérfiton
informacionin se e hetuara Mimoza Margjeka ka shkuar dhe éshté ulur né Bar-Kafe “Cozy” ku ka
gené bashkéshorti i saj Arben dhe i hetuari Klaudjo Zhilla pér rreth 10 min, Bar-Kafe gé nuk
ndodhej né Restorantin e Hotelit né pronési té Klaudjos (Klodit) si¢ deklaron e hetuara Margjeka.
Duke vlerésuar té dhénat e pérftuara nga komunikimet telefonike dhe vézhgimet né raport me
deklarimet e té hetuarve Demiraj, Cara, Margieka, té cilat nuk jané né harmoni mes tyre, por
pérkundrazi bien né kundérshtim me té dhénat e pérftuara, kjo gjykaté ndan té njéjtin vlerésim mbi
faktet dhe veprimet e té dyshuarve, si vendimmarrja e saj nr.92, daté 05/09/2020.

Kjo gjykaté né pérputhje me nenin 228/3, pikat a, b dhe ¢ té Kodit té Procedurés Penale nisur nga
rrethanat e provuara dhe personalitetit té té hetuarve Nejton Bali, Klaudjo Zhilla e Arben Cara,
vleréson se ekziston efektivisht rreziku i ikjes, rreziku 1 ”ndotjes s€ provave prej tyre” dhe rreziku i
kryerjes sé veprave té tjera penale prej tij (té té njéjtit lloj ose mé té rénda).

Pér kété arsye té€ hetuarit Nejton Bali, Klaudjo Zhilla e Arben duhet t€ vijojné ti nénshtrohen njé
mase sigurimi personal, gé nisur nga shkalla e nevojave té sigurimit, réndésisé sé faktit, sanksionit
gé parashikohet né dispozitat pérkatése nenet 319, 319/g dhe 25 té Kodit Penal dhe personalitetit té
té hetuarve gé jané pérfshiré né njé veprimtari té tillé kriminale gé cénon organet e drejtésisé me
efekt né té gjithé funksionin shtetéror dhe jetén né vend, kjo gjykaté vleréson se duhet té vijojé té
jeté masa e sigurimit personal me efekt shtréngues e parashikuar nga neni 238 i Kodit té
procedurés penale, ajo e “arrestit n€ burg” pasi ¢do masé tjetér sigurimi €shté e papérshtatshme
nisur nga rrezikshméria e vecganté e veprés penale dhe e té pandehurve.

Lidhur me kérkimin e mbrojtésve Gjeta, lbraj dhe llia pér zévendésimin e masés sé sigurimit
personal ndaj té mbrojturve prej tyre, mbi rrethanat familjare té tyre dhe ato shéndetésore, Kkjo
gjykaté vleréson se pér shkak té réndésisé sé faktit pér té cilén hetohen dhe rrethanave té ngjarjes,
kéto shkaqe té pretenduara (t€ paprovuara me asnjé akt pér té hetuarin Arben Cara, me akte té
pakonfirmuara pér rrezikun e jetés pér té hetuarit Bali e Zhilla) jané paefekt né zbutjen e nevojave

té sigurimit té tyre, duke 1éné né vlerésim té késaj gjykaté, né kushtet e vazhdimésisé masén e
sigurimit “arrestit né burg .

Edhe pér té hetuarit Demiraj e Margjeka do té vijojé té zbatohet né vlerésim té késaj gjykate e
njéjta masé€ sigurimi “arrest n€ shtépi”, nisur nga rrethanat personale té tyre (mosha pér té hetuarin
Demiraj dhe fémija i mitur pér té hetuarén Margjeka), mbajtur mé konsideraté nga kjo gjykaté edhe
né vendim marrjen nr.92, daté 05/09/2020 té saj.

Kjo gjykaté edhe pas marrjes né pyetje personalisht té té hetuarve Demiraj dhe Margjeka né
pérputhje me parashikimin e nenit 248/1 té Kodit té procedurés penale dhe dégjimit té rrethanave té
ngjarjes prej tyre, nuk ndryshon vlerésimin e saj mbi faktet dhe veprimet e tyre duke mos gjetur té
bazuar as kérkimet e tyre dhe t¢ mbrojtésve Rusi dhe Gjokutaj pér zbutjen e masés sé sigurimit
personal ndaj tyre.

4. Gjykata e Posacme e Apelit pér Korrupsionin dhe Krimin e Organizuar, me vendimin
nr. 29, daté 01.10.2020, ka vendosur:
Miratimin e vendimeve nr. 92 daté 05.09.2020 dhe nr. 94 daté 12.09.2020 té Gjykatés sé Posacme
té Shkallés sé Paré pér Korrupsionin dhe Krimin e Organizuar.
Gjykata e Posacme e Apelit pér Korrupsionin dhe Krimin e Organizuar né arsyetimin e saj ndér té
tjera ka shpjeguar:
Gjykata e Posacme e Shkallés sé Pare, ka vlerésuar drejt provat dhe kérkesat e ligjit, duke caktuar
ndaj secilit shtetas nén hetim, masén e sigurimit "arrest né burg", parashikuar nga neni 238 i K. Pr.
Penale (Nejton Bali, Klaudjo zhilla e Arben Cara) dhe masén e sigurimit "Arrest né shtépi”
parashikuar nga neni 237 i K.Pr.Penale pér té hetuarit Skénder Demiraj e Mimoza Margjeka. Né
kété véshtrim, térésia e provave té marra e té verifikuara gjaté shqyrtimit té késaj kérkese, edhe
Gjykata e Posagme e Apelit, vleréson se shkaget e ngritura né ankim nga ana e mbrojtésve gé jané
trajtuar né analizén e provave né te dy vendimet nr. 92, date 05.09.2020 dhe nr. 94, daté
12.09.2020 e do té trajtohen né vijim, per shfugizimin apo ndryshimin e llojit t& masés sé sigurimit
té caktuar, nuk jané té bazuara si né fakt ashtu dhe né ligj, ndaj disponimi i Gjykatés sé Posacme té
Shkallés sé Paré, né té dy vendimet duhet miratuar, pérsa jané ankimuar.
Ndryshe nga sa pretendojné mbrojtésit dhe té hetuarit, Gjykata e Posagme Apelit cmon se Gjykata
e Posagme e Shkallés sé pare ka vlerésuar kushtet dhe kriteret e pércaktuara né nenet 228, 229 dhe
230 té K. Pr. Penale.
Gjykata e Posagme e Apelit ¢mon se ndaj shtetasve nén hetim (Nejton Bali, Klaudjo Zhilla e
Arben Cara) mbi aktet e cituara e té analizuara, ekziston njé dyshim i arsyeshém, mbéshtetur né
prova dhe aktet e analizuara, pér kryerjen e veprave penale gé i atribuohen. Ky kolegj vleréson se
provat e analizuara né kété vendim jané té mjaftueshme pér té justifikuar dyshimin e arsyeshém qé
shtetasit nén hetim té kené jané pérfshiré né kryerjen e veprave penale.
-Ky Kolegj vleréson se veprimet e secilit prej té hetuarve nuk duhet té té€ vecohen e té vlerésohen
té shképutura nga njeri-tjetri, e né vlerésimin e Gjykatés sé Posacme té Apelit, ekziston dyshimi i
arsyeshém i bazuar né prova mbi faktin e implikimit né korrupsion aktiv dhe pasiv. Rezulton e
provuar jo vetém nga transkriptimet e bisedave telefonike té pérgjuara té autorizuara nga
prokuroria e gjykatat, por edhe nga té dhénat e pérfituara nga vézhgimet né vijimési prej rreth 1
muaj kur ka filluar procedimi né raport me bisedat telefonike, nga té dhénat e dokumentimit té
kéqgyrjes mbi vézhgimin e fshehté té personave dhe mjediseve ku jané fiksuar lévizjet e takimet
mes té hetuarve.
Kolegji i gjykatés sé Apelit gmon se éshté i drejté vendimi i gjykatés sé hetimit parapraké né lidhje
me caktimin e masés sé sigurimit, pér té gjithé té hetuarit sepse gjenden té plotésuar kushti i paré, i
dyté dhe i treté i pércaktuar nga neni 228 i K. Pr. Penale, pér caktimin e masés sé sigurimit.



Nga Gjykata e Posagme e Shkallés sé Paré éshté argumentuar né lidhje me periculum libertatis,
pér secilin té hetuar nén masén e sigurimit arrest né burg/shtépi, argumente té cilat ky Kolegj i
konfirmon plotésisht. Megjithaté, Gjykata e Posagme e Apelit cmon té shtojé se, lidhjet dhe njohjet
pér té cilat té hetuarit dyshohet té kené né kontekstin kriminal objekt i shqyrtimit tregon gé éshté
vecanérisht konkret dhe aktual rreziku se té hetuarit nése lihen té liré apo me njé masé tjetér
sigurimi té vazhdojné veprimtariné e paligjshme, si dhe me mundésiné pér krijimin e pengesave né
zbulimin e ploté té rrethanave e mekanizmit né kryerjen e veprés penale.

Né vazhdim te hetimeve né lidhje me kété procedim penal, éshté e nevojshme kryerja e veprimeve
té tjera procedurale, duke i verifikuar dhe analizuar ato né raport edhe me prova té tjera, pér té
arritur né konkluzione té drejta né lidhje me fajésiné e secilit tej ¢do dyshimi té pérfshiré né kété
fakt; si dhe né analizé t€ mekanizmit té kryerjes e rolit té secilit né kété veprimtari kriminale.

Né trajtim té shkakut té paragitur mbi shfugizimin apo ndryshimet e masés "Arrest né burg" né
"Arrest né shtépi” apo nga kjo e fundit "Detyrim pér tu paragitur policiné gjyqgésore™ ngritur nga
mbrojtésit e hetuarve, gé kané ankimuar kjo gjykaté thekson se, parimi i proporcionalitetit dhe i
pérshtatshmérisé, i pércaktuar nga ligjvénési né nenin 229 té K. Pr. Penale, vjen né raport té
vlerésimit t€ masave té sigurimit me nevojat siguruese specifike té rastit konkret né momentin e
zgjedhjes dhe urdhérimit té masés shtrénguese.

-Né vlerésimin e gjykatés sé apelit faktet e pretenduara nga mbrojtésit nuk hedhin poshté provat e
analizuara né kété vendim. Ményra dhe dinamika e zhvillimit té késaj ngjarje ka cuar né zbulimin e
identifikimin té disa prej té dyshuarve qé edhe jané caktuar masat e sigurimit edhe pas vézhgimit
nga policia e pérgjimit t¢ komunikimeve, né bazé té vendimeve té gjykatés cituar né vendimin
objekt ankimi té organit té akuzés e gjykatés, sipércituar. Sa mé lart krijon bindjen tek kjo gjykaté
se, lénia e liré e secilit t& dyshuar jo vetém gé mund té pengojé zbardhjen e ploté té rrethanave té
kryerjes sé késaj vepre penale, por ekziston edhe mundésia gé té largohen e t'i fshihen hetimit e
gjykimit si¢ u arsyetua mé lart, ndaj duke i konsideruar té drejta edhe argumentimin pér secilin té
hetuar né seancén e datés 12.09.2020 mbi shkaget e pretenduara nga mbrojtésit ky kolegj e ¢gmon se
ky vendim éshté i drejté dhe si i tillé duhet té miratohet. Njékohésisht, parashtrimet e mbrojtésve
dhe aktet e paragitura, pér rrethanat familjare e shéndetésore té personave nén hetim, cituar né
aktin ankim e parashtruar né pjesén hyrése té kétij vendimi, gjykata né kété moment nuk i
konsideron té tilla gé& t& ¢ojné né ndryshimin e masés sé sigurimit né kété gjykim. Duke i
konsideruar té drejta edhe argumentimin pér secilin té hetuar, né seancén e datés 12.09.2020 mbi
shkaget e pretenduara nga mbrojtésit, ky kolegj e ¢mon se vendimi nr. 92, daté 05.09.2020 si dhe
vendimi nr 94 daté 12.09.2020 jané té drejté dhe si té tillé duhet té miratohen.

5. Kundér vendimit me nr. 29, daté 01.10.2020, té Gjykatés sé Posagme e Apelit pér
Korrupsionin dhe Krimin e Organizuar, ka paraqitur rekurs mé daté 06.10.2020, personi nén
hetim Kaludjo Zhilla me t€ cilin ka kérkuar: “Ndryshimin e vendimit nr. 92 daté 05.09.2020 dhéné
nga Gjykata e Posacme e Shkallés sé Paré pér Korrupsionin dhe Krimin e Organizuar dhe
vendimi nr. 29 daté 01.10.2020 té Gjykatés sé Apelit pér Korrupsionin dhe Krimin e Organizuar
duke pércaktuar pér personin nén hetim Klaudjo Zhilla si masé sigurimi até té detyrimit pér tu
paragitur parashikuar nga neni 234 i K. Pr. Penale”, duke pretenduar kéto shkage:

U provua tej ¢do dyshimi se i mbrojturi prej nesh as ka pérfituar, as ka ndérmjetésuar, as ka dnéné
dhe as ka premtuar. Nuk ka marre dhe as ka pasur interes pér ¢éshtjen.

Vendimet e mésipérme jané marr né shkelje té ligjit material dhe atij procedural pasi nuk ka lidhje
me asnjé vepér pér té cilén akuzohet dhe nuk gjenden té pérmbushura kushtet dhe kriteret gé
kérkohen nga neni 228 dhe 229 té Kodit té Procedurés Penale, pasi nuk ka asnjé prove e cila mund
té bazohet dyshimi i arsyeshém me géllim caktimin e njé mase sigurimi.



6. Kundér vendimit me nr. 29, daté 01.10.2020, té Gjykatés sé Posagcme e Apelit pér
Korrupsionin dhe Krimin e Organizuar, ka paragitur rekurs mé daté 10.10.2020, personi nén
hetim Nejton Bali me té cilin ka kérkuar:

Ndryshimin e vendimit nr.92 daté 05.09.2020 dhéné nga Gjykata e Posagme e Shkallés sé Paré pér
Korrupsionin dhe Krimin e Organizuar kushtet dhe kritere té kétij vendimi té verifikuara me
vendimin nr. 94 daté 12.09.2020 té Gjykatés sé Posagme e Shkallés sé Paré pér Korrupsionin dhe
Krimin e Organizuar.

Ndryshimin e vendimit nr. 29 daté 01.10.2020 té Gjykatés sé Apelit pér Korrupsionin dhe Krimin e
Organizuar pér até qé ka té béjé me masén e sigurimit “arrest né burg” té vendosur ndaj té
dyshuarit Nejton Bali.

Aplikimin e njé mase sigurimi me té buté ose detyrim pér tu paraqitur né policiné gjygésore”, duke
pretenduar kéto shkage:

Gjykata e Posacme e Shkallés sé Paré pér Korrupsionin dhe Krimin e Organizuar si dhe Gjykata e
Posagme e Apelit pér Korrupsionin dhe Krimin e Organizuar rezulton té keté béré zbatim dhe
interpretim té gabuar té ligjit procedural penal, konkretisht nenet 228, 229 dhe 230 té K. Pr. Penale
té cilat krijojné dyshimin e arsyeshém, gé ky shtetas té keté konsumuar veprén penale pér té cilén
ai éshté nén hetim, si dhe me praktikén unifikues té Kolegjeve té Bashkuara té Gjykatés sé Larté
pér vértetimin e ekzistencés sé kushteve pér té cila aplikohet masa e sigurimit “arrest né burg”.
Vendimet e Gjykatés sé Posagcme té Shkallés sé Paré pér Korrupsionin dhe Krimin e Organizuar si
dhe Gjykatés sé Posacme Apelit pér Korrupsionin dhe Krimin e Organizuar, vijné né kundérshtim
me praktikén e Kolegjeve té Bashkuara té Gjykatés sé Larté, Vendimet Unifikuese té Kolegjeve té
Bashuara té Gjykatés sé Larté, konkretisht vendimi nr. 3 daté 27.09.2002, nr. 1 daté 08.01.2009,
nr.7 daté 14.10.2011.

Pérgjimet telefonike té paragitura nga organi i akuzés né pérmbajtjen té tyre nuk provojné asnjé
implikim té kétij té dyshuari, né veprat penale pér té cilén ai éshté nén hetim.

U provua tej ¢do dyshimi se i mbrojturi prej nesh as ka pérfituar, as ka ndérmjetésuar, as ka dhéné
dhe as ka premtuar. Nuk ka marre dhe as ka pasur interes pér céshtjen.

Gjykata e Larté né momentin e shqyrtimit t& kétij rekursi, pér aplikimin e masés sé sigurimit
personal té té dyshuarit Nejton Bali duhet t&é mbajé parasysh rrethanat si mé poshté: fakti gé ky
shtetas éshté i padénuar; fakti gé ka sjellje té€ miré né komunitet; fakti gé ka pérgjegjési familjare;
fakti qé ka probleme té rénda shéndetésore.

7. Kundér vendimit me nr. 29, daté 01.10.2020, té Gjykatés sé Posagcme e Apelit pér
Korrupsionin dhe Krimin e Organizuar, ka paraqgitur rekurs mé daté 26.10.2020, personi nén
hetim Skénder Demiraj me té cilin ka kérkuar:

Shfugizimin e vendimit nr. 29 daté 01.10.2020 té Gjykatés Posa¢cme té Apelit pér Korrupsionin dhe
Krimin e Organizuar dhe té vendimit nr. 92 daté 05.09.2020 té gjykatés sé Posagme té Shkallés sé
Paré pér Korrupsionin dhe Krimin e Organizuar verifikuar mé daté 12.09.2020 duke rrézuar
kérkesén pér masén e sigurimit personal “arrest shtépie”, nése Gjykata e Larté nuk bindet t&é mbaj
kété géndrim, té vendos ndryshimin e vendimit objekt rekursi, duke caktuar masé sigurimi ndaj
rekursuesit S.Demiraj, até té “Detyrimit pér tu paraqitur para oficerit té policisé
gjyqésore "parashikuar nga neni 23 té K. Pr. Penale”, duke pretenduar kéto shkage:

Vendimet e mésipérme jané marr né shkelje té ligjit material dhe atij procedural pasi nuk ka lidhje
me asnjé vepér pér té cilén akuzohet dhe nuk gjenden té pérmbushura kushtet dhe kriteret qé
kérkohen nga neni 228 dhe 229 té Kodi té Procedurés Penale, pasi nuk ka asnjé prove e cila mund
té bazohet dyshimi i arsyeshém me géllim caktimin e njé mase sigurimi.



Gjykata kané gabuar duke vendosur masé€ sigurimi “arrest n€ shtépi”’pér rekursuesin pasi ai ka
gené vetém né detyrén e pérmbushjes sé funksionit ligjor dhe kushtetues si mbrojtés, i cili ka
ardhur né institutin e mbrojtjes, duke gené njé figuré e spikatur né organin e prokurorisé.

Gjykata e Posagme e Apelit duhet té ndryshonte vendimin e shkallés sé paré pér shkak té moshés
té thyer gati 70 vjec dhe vecanérisht akteve shéndetésore gé ju béné prezent né seancé.

Gjykata e Larté i ka té gjitha kushtet ligjore dhe mundésité té zévendésoj masén e sigurimit duke
pranuar rekursin pér shkak sé vazhdimi i arrestit né shtépi do té pengonte interventin apo trajtimin
e specializuar né spitale apo klinika private dhe rekursi pérmban kriteret e nenit 432/c e K. Pr.
Penale pasi vendimi i apelit bie ndesh me praktiken e Kolegjit Penal té gjykatés sé Larté, e cila né
shumeé raste ka mbajtur géndrim pa pasur as edhe kété situaté pandemie globale dhe rastin specifik
té akteve normative e cila e mundéson gjykatén té pranoj rekursin duke zévendésuar masén e
sigurimit, kérkesé e cila éshté né union dhe me praktikén gjyqgésore.

8. Kundér vendimit me nr. 29, daté 01.10.2020, té Gjykatés sé Posacme e Apelit pér
Korrupsionin dhe Krimin e Organizuar, ka paragitur rekurs mé daté 12.11.2020, personi nén
hetim Mimoza Margjeka me té cilin ka kérkuar:

Ndryshimin e vendimit nr. 94 daté 12.09.2020 prané Gjykatés Posacme té Shkallés sé Paré pér
Korrupsionin dhe Krimin e Organizuar |éné né fugi me vendimin nr. 29 daté 01.10.2020 té
Gjykatés Posacme té Apelit pér Korrupsionin dhe Krimin e Organizuar. Hegien e masés sigurimit
personal ndaj Mimoza Margjeka té “Arrestit né shtépi’parashikuar nga neni 237 i K. Pr. Penale
dhe hetimin e saj né gjendje té liré”, duke pretenduar kéto shkage:

Pérgjimi telefonik i datés 07.07.2020 midis shtetasit Nejton Bali dhe Aférdita Bali éshté pérgjim
parandalues i mbéshtetur né nenin 23 té ligjit nr. 9157 daté 04.12.2003 “Pér pérgjimin e
telekomunikimeve”, rezultatet e té cilit nuk mund &t pérdoren si prové referuar Nenit 221/5 té K.
Pr. Penale. ky pérgjim éshté i papérdorshém dhe sepse nuk jané respektuar kérkesat e nenit 222/2
té K. Pr. Penale, pasi mungon vlerésimi i gjykatés. Nése ky vlerésim nuk béhet brenda 24 oréve,
sipas kétij neni “pérgjimi nuk mund t€ vazhdojé dhe rezultatet e tij nuk mund &t pérdoren”aq mé
tepér kur ky vendim mungon fare.

Pérgjimet né vendet publike té datés 29.07.2020, rezulton se jané survejuar shtetasit Mimoza
Margjeka dhe Arben Cara, dhe nga ana e prokurorit pér kéto vézhgime nuk ka fare autorizim, duke
vepruar késhtu prej OPGJ-sé né kundérshtim me nenin 221/2 dhe 228/8 té K. Pr. Penale, duke i
béré kéto prova té papérdorshme sipas nenit 151/1,3 e 226 té K. Pr. Penale.

Né lidhje me pérgjimet telefonike, rezulton se nga prokuroria jané marré 10 vendime pér lejim,
(autorizimin) e pérgjimit telefonik té€ komunikimeve hyrése dhe dalése pér té cilat éshté béré
kérkesa pér vleftésim né Gjykaté, por vetém pér njérén nga kéto ndodhet vendimi gjygésor pér
vleftésimin e pérgjimit ét datés 19.07.2020. pér asnjé vendim tjetér t& Prokurorit nuk ka vlerésim
pérgjimi nga Gjykata. Pér rrjedhojé nuk ka respektuar kérkesat e nenit 222/2 té K. Pr. Penale i cili
brenda 24 oréve duhet ti dérgonte gjykatés, e cila brenda 24 oréve duhet té bénte vlerésimin dhe té
dilte me vendimin pérkatés. Edhe kéto pérgjime telefonike si vézhgimet audio jané té
papérdorshme dhe té tilla duhet té konsiderohen nga kjo gjykaté. Megjithaté edhe nése kéto
pérgjime telefonike dhe vidio né vende publike té analizuara ne pjesén e paré té kétij ankimi do té
konsideroheshin té pérdorshme, jané indicie dhe nuk provojné ekzistencén e dyshimit té
arsyeshém (neni 152/2 i K. Pr. Penale), né té kundértén, nése do té transkriptoheshin té gjitha do té
provojné katércipérisht pafajésiné e Z.Cara dhe Znj. Margjeka.

Ky vendim bie né kundérshtim me K. Pr. Penale, praktikén e KDEGJ-sé, Gjykatés sé Larté.
Gjykata e Apelit ka rénduar padrejtésisht pozitén e personit nén hetim Mimoza Margjeka duke e
béré fajtore, para se té jeté provuar fajésia e saj, e si rrjedhojé ka sjellé si pasojé hegjen e lirisé dhe
vendosjen e masés s€ sigurimit “arrest né sht€pi’ndaj saj.



Kolegji Penal i Gjykatés sé Larté duhet té vlerésoj se né vendosjen e masés sé sigurimit personal
nuk jané marré parasysh té gjitha kushtet e pércaktuara nga ligji pér kété géllim konkretisht neni
228, 229 dhe 230 i K. Pr. Penale. Referuar fakteve dhe rrethanave té pretenduara né kété gjykim,
duhet té ¢mojé se jemi para rastit kur nuk mund té vendoset masé sigurimi, por edhe nése ¢mohet
prej késaj gjykate vendosja e njé mase sigurimi, té vendoset njé masé tjetér mé e buté referuar
nenit 248/2 dhe 260 té K. Pr. Penale. Késhtu kufizimet ndaj té drejtés pér liri duhet té shihet si té
jashtézakonshém dhe duhen lejuar vetém kur vendimi i gjykatés jep njé justifikim bindés.

Gjykata e Larté duhet ét marr né konsideraté qé mos té caktohet masé sigurimi pasi personi nuk ka
rrezikshméri shogérore, ka ushtruar detyra té réndésishme shtetérore, ka qené gjyqtare, familjare e
rregullt dhe me pérgjegjési e njé prindi me njé fémijé 3 vjecar, si edhe ka bashkéshortin me nj
mas¢ sigurimi t€ rénd€. Qé&ndrimi 1 saj me masé sigurimi ‘“‘arrest né shtépi”e pengon né
pérmbushjen e detyrave té nénés ndaj nj fémije qé éshté né proces edukativ, kujdes shéndetésor,
fizik dhe kulturor.

9. Kundér vendimit me nr. 29, daté 01.10.2020, té Gjykatés sé Posagme e Apelit pér
Korrupsionin dhe Krimin e Organizuar, ka paraqitur rekurs mé daté 13.11.2020, personi nén
hetim Arben Cara me té cilin ka kérkuar:

Shfugizimin i vendimit nr. 29 daté 01.10.2020 té Gjykatés Posacme té Apelit pér Korrupsionin dhe
Krimin e Organizuar gé ka miratuar vendimet nr. 92 daté 05.09.2020 prané Gjykatés sé Posagme
té Shkallés sé Paré pér Korrupsionin dhe Krimin e Organizuar né lidhje me caktimin e masés
shtrénguese té “arrestit né burg “ndaj rekursuesit; nr. 94 daté 12.09.2020 prané Gjykatés
Posagme té Shkallés sé Paré pér Korrupsionin dhe Krimin e Organizuar né lidhje me pyetjen e té
arrestuarit dhe vazhdimin e mbajtjes sé masés shtrénguese té “arrestit né burg” ndaj rekursuesit,
si té pabazuara né prova e ligj, ose ndryshimin e atyre vendimeve duke caktuar njé masé
shtrénguese me té lehté nga ajo e “arrestit né burg”, duke pretenduar ndér té tjera kéto shkage:

Né vlerésimin toné si mbrojtje pretendimet formésojné né zbatim té gabuar té ligjit procedural
penal me pasojé papérdorshmériné e provave dhe rrjedhimisht pavlefshmériné e vendimit. Pérgjimi
telefonik i datés 07.07.2020 midis shtetasit Nejton Bali dhe Aférdita Bali éshté pérgjim parandalues
i mbéshtetur né nenin 23 té ligjit nr. 9157 daté 04.12.2003 “Pér pérgjimin e telekomunikimeve”,
rezultatet e té cilit nuk mund té pérdoren si prové referuar Nenit 221/5 té K. Pr. Penale. ky pérgjim
éshté i papérdorshém dhe sepse nuk jané respektuar kérkesat e nenit 222/2 té K. Pr. Penale, pasi
mungon vlerésimi i gjykatés. Nése ky vlerésim nuk béhet brenda 24 oréve, sipas kétij neni
“pérgjimi nuk mund té vazhdojé dhe rezultatet e tij nuk mund té pérdoren” aq mé tepér kur ky
vendim mungon fare. Ky vendim nuk rezulton té jeté gjetur dhe marré nga OPGJ-ja me gjithé
urdhérimin e béré nga Prokuroria Posagme kundér Korrupsionit dhe Krimit t& Organizuar. Mos
depozitimi i vendimit té Gjykatés sé Rrethit Gjygésor pér lejimin e pérgjimit dhe mos genia e tij
pjesé e fashikullit té hetimit té nisur nga Prokuroria e Posagme nuk mund té motivohet me asnjé
géndrim ligjor, pasi nga ana joné me vénien né dijeni té pérgjimit me té drejté kérkojmé qé té na
vihet né dispozicion, mosvénia e té cilit dedukton né rezultatin gé ky vendim nuk ekziston dhe
pérgjimi éshté i paligjshém.

Provat e marra nuk bazohen né burime sipas ligjit procedural penal, pér shkak té papérdorshmérisé
sé tyre. Por edhe nése pranojmé gé provat né fjalé jané né pérputhje me ligjin, evidentohet se ato
nuk kané kapacitetet provues qé té pérligjin ekzistencén e dyshimit pér Arben Cara. Sipas nenit
228/1 té K. Pr. Penale prokuroria nuk arrin té provojé dyshimin e arsyeshém i bazuar né prova, dhe
gjykata duhet té arsyetoj dhe analizojé ekzistencén e atyre elementéve té mjaftueshém juridiké dhe
té rrethanave té faktit q€ t’i krijojné bindje gjykatés né drejtim té mundésisé gé personi nén hetim
dhe i pandehuri té keté kryer veprén penale. Pér rrjedhojé, pér caktimin e masés sé sigurimit éshté e

nevojshme gé provat direkte apo indirekte, té jené té tilla qé té béjné té duket e mundshme
pérgjegjésia e té hetuarit.

Nga provat e administruara edhe pse transkriptimi i pérgjimeve nuk éshté béré i gjithi, nga i cili na
rezulton se ka disa biseda ku Klodian Zhilla konfirmon né daté 24.07.2020 pra njé javé pérpara
vendimmarrjes gjyqgésore se nuk e ka takuar Benin dhe se ky i fundit do té vinte té martén, pra né
daté 28.07.2020 njé dité pérpara gjykimit.

Gjykata pérpos mos arsyetimit té kushteve té pércaktuara nga neni 228 i Kodit té Procedurés
Penale nuk ka analizuar asnjé element té kriterit té vecanté, duke anashkaluar personalitetin e tij si
akademik, asnjéheré i dénuar, me kontribute shogéroré, pa asnjé rrezik ikje e cenim provash e aq
mé tepér kryerjen e fakteve té tjera penale.

Ky vendim éshté né kontradikté té hapur me praktikén e mbajtur nga Kolegji penal i gjykatés sé
Larté e cila me vendimin nr. 163 daté 12.01.2017 ka zévendésuar masén e sigurimit personal pér
shtetasin O.A., i akuzuar sé bashku me bashkéshorten e tij pér té njéjtén vepér penale gé akuzohen
edhe i mbrojturi prej meje.

Il. Vlerésimi i Kolegjit Penal té Gjykatés sé Larté

10. Rekurset nga personat nén hetim Nejton Bali, Skénder Demiraj, Klaudjo Zhilla, Arben
Cara, Mimoza Margjeka dhe jané paragitur brenda afatit ligjor té parashikuar né nenin 435 té
Kodit té Procedurés Penale. Prokurori prané Gjykatés sé Posacme té Apelit pér Korrupsionin dhe
Krimin e Organizuar dhe personat nén hetim jané njoftuar pér rekursin népérmjet déftesés sé
komunikimit.

11. Neni 432 i Kodit t& Procedurés Penale, né pikén 1 té tij, parashikon se rekursi kundér
vendimit té gjykatés sé apelit mund té béhet kur nuk éshté respektuar ose éshté zbatuar gabim ligji
material ose procedural i cili éshté me réndési pér njésimin ose zhvillimin e praktikés gjygésore;
kur nuk éshté respektuar ose éshté zbatuar gabim ligji procedural me pasojé pavlefshmériné e
vendimit, pavlefshmériné absolute té akteve ose papérdorshmériné e provave; ose kur vendimi i
ankimuar vjen né kundérshtim me praktikén e Kolegjit Penal ose té Kolegjeve té Bashkuara té
Gjykatés sé Larté.

12. Kolegji vleréson se gjykata e apelit i ka dhéné pérgjigje té argumentuar pretendimeve té
personave nén hetim Mimoza Margjeka, Arben Cara, Nejton Bali, Klaudjo Zhilla dhe Skénder
Demiraj pér shkelje té ligjit procedural penal, neneve 228, 229, 230 dhe 238 té Kodit té Procedurés
Penale té riparagitura si shkage edhe né rekursin drejtuar Gjykatés sé Larté. Kolegji sjell né
vémendje se pjesa e pretendimeve né rekurs gé ngre céshtje té vlerésimit té& provave del jashté
juridiksionit ekskluzivisht ligjor té Gjykatés sé Larté. Qéndrimi qé mban Kolegji pér rastin né
shqyrtim, bazohet edhe né jurisprudencén e konsoliduar té Kolegjit Penal té Gjykatés sé Larté, gé
referon né jurisprudencén e Gjykatés Kushtetuese dhe té Gjykatés Europiane pér té Drejtat e
Njeriut, sipas té cilave shkaget e parashtruara né rekurs gé rezultojné haptazi té pabazuara
vlerésohen si té papranueshme pér pranimin e rekursit.

13. Kérkimi pér papérdorshmériné e provave gé ngrejné né rekurs personat nén hetim Mimoza
Margjeka dhe Arben Cara rezulton se éshté ngritur vetém né rekurs pa pasur njé kérkim té tillé si
gjaté verifikimit té kushteve té zbatimit té masés sé sigurimit ashtu edhe né apelimin gé éshté kryer
ndaj caktimit té késaj mase sigurimi personal. Gjykatat e faktit nuk jané shprehur né lidhje me kété
kérkim pasi nuk e kané pasur njé té tillé.

Nga vendimet gjyqgésore rezulton se Gjykatat kané vlerésuar né térési provat dhe e kané
argumentuar vendimin e tyre duke u mbéshtetur, ndér té tjera, edhe né provat e kontestuara duke i
gjetur ato té drejta dhe té marra né pérputhje me ligjin procedural.

Nga vlerésimi né térési té provave té administruara prej Gjykatave té faktit rezulton se né
procesverbalet e datés 29.07.2020 dhe 30.07.2020 e kategoris€é “SEKRET” me objekt “Mbi
realizimin e pérgjimeve t&€ telekomunikimeve” té€ mbajtur nga Sektori 1 Pérgjimeve t&
Telekomunikacionit dhe Marrédhénieve me Shérbimet Informatike né Prokuroriné e Pérgjithshme
jané trajtuar vendimet me nr. 554, daté 09.07.2020, nr. 573, daté 14.07.2020, Nr. 595, daté
20.07.2020, Nr. 603, daté 23.07.2020, Nr. 624, daté 25.07.2020, Nr. 639, daté 28.07.2020, vendim
zgjatje afati me nr. 604, daté 24.07.2020 té Gjykatés sé Posacme té Shkallés sé Paré pér
Korrupsionin dhe Krimin e Organizuar. Gjithashtu, né dosje rezulton edhe vendimi me nr.595,
daté 21.07.2020, i Gjykatés sé Posacme e Shkallés sé Paré pér Korrupsionin dhe Krimin e
Organizuar ¢ka provon konsistencén dhe vijueshmériné e veprimeve ligjore té Prokurorisé pér
pérgjimin e personave nén hetim duke rrézuar késhtu pretendimin gé nuk ekzistojné vendime
gjygésore pér vleftésim pérgjimi dhe vijimin e tij pér njé afat 15 ditor.

14. Kolegji Penal vleréson té theksojé se kérkesa pér papérdorshmériné e provave nuk mund té
kufizohet vetém né seancat e vlerésimit té masés sé sigurimit personal por éshté njé kérkesé e cila
sipas kuptimit té nenit 151 té K. Pr. Penale nuk e humb thelbin e saj té kérkimit, kérkim i cili
mund té ngrihet ¢do gjendje dhe shkallé té procedimit.

15. Kolegji Penal i Gjykatés sé Larté, vleréson se, rekurset e paragitura né Gjykatén e Larté
kundér vendimit té Gjykatés sé Posacme té Apelit pér Korrupsionin dhe Krimin e Organizuar.

PER KETO ARSYE
Kolegji Penal i Gjykatés sé Larté, bazuar né nenin 433 té Kodit té Procedurés Penale,
VENDOSI
Mospranimin e rekursit té paragitur nga personat nén hetim Nejton Bali, Skénder Demiraj,
Klaudjo Zhilla, Arben Cara, Mimoza Margjeka kundér vendimit me nr. 29, daté 01.10.2020, té

Gjykatés sé Posagme té Apelit pér Korrupsionin dhe Krimin e Organizuar.

Tirang, mé daté 24.12.2020

